Nafarroako Parlamentuko Mahaiak, 2013ko urtarrilaren 28an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Beltrán Villalba andreak aurkeztutako galdera, jakitekoa Nafarroako Gobernuak asmorik ote duen Comptos Ganberak Nafarroako Enplegu Zerbitzuari buruzko txostenean eginiko gomendioak garatu eta aplikatzeko.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2013ko urtarrilaren 29an

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Ana Beltrán Villalba andreak, Legebiltzarreko Erregelamenduan xedatuaren babesean, ondoko galdera egin du, Nafarroako Gobernuko lehen lehendakariordeak Osoko Bilkuran ahoz erantzun dezan.

Comptos Ganberak Nafarroako Enplegu Zerbitzuaren jarduerari buruzko fiskalizazio txostena egin du orain dela gutxi. Txosten horretan, Nafarroako kontu publikoen organo fiskalizatzaileak zenbait gomendio eman ditu, ohikoa den moduan, Nafarroako Gobernuaren erakunde autonomoa den Nafarroako Enplegu Zerbitzuaren lana hobetze aldera.

Eskuratutako informazioa ikusita, hauxe jakin nahi dut:

Nafarroako Gobernuak ba al dauka asmorik Comptos Ganberak Nafarroako Enplegu Zerbitzuaren jarduerari buruzko fiskalizazio txostenean egindako gomendioak, hein batean edo osorik, garatzeko eta aplikatzeko?

Iruñean, 2013ko urtarrilaren 22an

Foru parlamentaria: Ana Beltrán Villalba

